
Situata 1: Genti – Çfarë mund të më ndihmojë 
për t’i kaluar kohët e vështira? (Mateu 14:13–23)
MANUALI I SEMINARIT PËR DHIATËN E RE

Te Mateu 14:1–12, ne mësojmë se Gjon Pagëzorit iu pre koka nga Herodi. Përfytyroji emocionet që mund të ketë 
ndier Jezusi kur dëgjoi që miku dhe kushëriri i Tij ishte vrarë. 

Studio atë që bëri Shpëtimtari te Mateu 14:13–23, duke kërkuar dhe shenjuar prova për këtë parim: Ne mund të 
ndjekim shembullin e Jezu Krishtit duke treguar dhembshuri dhe duke u shërbyer të tjerëve edhe kur jemi 
duke përjetuar vetë vështirësitë tona. Vër re që “vend[i i] shkretë” (vargu 13) është një vend i vetmuar.

• Çfarë gjete në këto vargje që e përkrah këtë parim?

• Çfarë bëri Jezusi edhe pasi mësoi se Gjon Pagëzorin e kishin vrarë?

• Si mund ta ndihmojë shembulli i shërbimit vetëmohues të Zotit dikë që është në vështirësi?

Plaku Dejvid A. Bednar, i Kuorumit të Dymbëdhjetë Apostujve, dha mësim se si mund të zhvillojmë karakter si të 
Krishtit: 

“Karakteri zbulohet, për shembull, në fuqinë për të dalluar vuajtjen e njerëzve të tjerë kur ne vetë po vuajmë; në 
aftësinë për të dalluar urinë e të tjerëve kur ne jemi të uritur; dhe në fuqinë për të ndihmuar dhe dhënë dhemb-
shuri për agoninë shpirtërore të të tjerëve kur ne jemi mes vetë ankthit tonë shpirtëror. Kështu, karakteri shfaqet 
duke kërkuar, duke u kthyer dhe duke u drejtuar jashtë vetes, kur përgjigjja instiktive e njeriut të natyrshëm te 
secili prej nesh është të drejtohemi brenda vetes sonë dhe të jemi egoistë dhe të përqendruar te vetja. … 

… Me të vërtetë, është e mundur për ne si njerëz të vdekshëm, që të përpiqemi fort me drejtësi për të marrë 
dhuratat shpirtërore të cilat lidhen me aftësinë për t’u drejtuar jashtë vetes dhe për t’iu përgjigjur siç duhet 
njerëzve të tjerë që po përjetojnë po të njëjtën sfidë apo fatkeqësi që po rëndon mbi ne, në mënyrën më të 
menjëhershme dhe më detyruese. 

Ne nuk mund ta fitojmë një aftësi të tillë nëpërmjet vullnetit tërësor apo vendosmërisë vetjake. Përkundrazi, 
na nevojiten dhe jemi të varur tek ‘merita[t] dhe mëshir[a] dhe hiri [i] Mesias së Shenjtë’ (2 Nefi 2:8).” (David A. 
Bednar, cituar te Sara Jane Weaver, “Elder Bednar Addresses ‘the Character of Christ’ during 2019 Mission 
Leadership Seminar”, Church News, 9 korrik 2019)

Ndërsa përgatitesh të tregosh atë që ke mësuar, përsiat për përvojat që ke pasur duke u shërbyer të tjerëve.

• Si mendon, pse shërbimi si i Krishtit mund të na ndihmojë gjatë vetë sfidave tona?

